
                                                                                                              
 

 
ᐱᕙᓪᓕᐊᔪᑦ ᓴᖅᑭᑕᐅᔪᑦ 
ᓴᖅᑭᑕᐅᑲᐅᑎᒋᔭᕆᐊᓕᒃ   
 
ᒐᕙᒪᑐᖃᒃᑯᑦ ᐊᒻᒪ ᓄᓇᕗᑦ ᑮᓇᐅᔭᓕᐅᕋᓱᐊᓚᐅᖅᐳᑦ $194−ᒥᓕᐊᓐ ᐅᖓᑖᓂ ᐱᔭᕆᐊᖃᓪᓚᕆᒃᑐᓂᑦ ᓄᓇᓖᑦ 
ᒪᑭᒪᔾᔪᑎᖏᓐᓂᒃ ᐃᖏᕐᕋᔾᔪᑎᓄᓪᓗ ᐱᓕᕆᐊᒃᓴᓄᑦ ᓄᓇᕘᓕᒫᒥ 

ᐃᖃᓗᐃᑦ, ᓄᓇᕗᑦ, ᔮᓄᐊᕆ 4, 2024 − ᑮᓇᐅᔭᓕᐅᕋᓱᐊᕐᓂᖅ ᐅᑭᐅᖅᑕᖅᑐᒥ ᒪᑭᒪᔾᔪᑎᖏᓐᓄᑦ 
ᐋᖅᑭᒃᓱᐃᔾᔪᑕᐅᖃᑦᑕᖅᐳᖅ ᓴᙱᓂᖅᓴᒥᒃ, ᐃᓚᓕᐅᔾᔨᓯᒪᓂᖅᓴᓂᒃ ᓄᓇᓕᖕᓂ ᐊᒻᒪ ᐅᑭᐅᖅᑕᖅᑐᒥᐅᓄᑦ 
ᖃᑕᙳᑎᒌᓄᓪᓗ ᐊᑐᐃᓐᓇᐅᑎᑦᑎᓂᖅᓴᐅᓗᑎᒃ ᓄᑖᓂᒃ, ᐊᑐᕈᓐᓇᑦᑎᐊᖅᑐᓂᒃ ᓄᓇᓖᑦ ᒪᑭᒪᔾᔪᑎᖏᓐᓂᒃ 
ᐊᔾᔨᒋᔭᐅᙱᑦᑐᓂᒃ ᐱᔭᕆᐊᖃᖅᑕᑦᑎᓐᓂᒃ ᒪᓕᒃᑐᓂᒃ.   ᓄᓇᓖᑦ ᓇᓂᑐᐃᓐᓇᖅ ᓄᓇᕗᒻᒥ ᐃᑲᔫᑎᖃᕐᓂᐊᖅᐳᑦ 
ᓴᓇᔭᐅᒃᐸᑕ ᐱᔭᕆᐊᖃᓪᓚᕆᒃᑐᑦ ᓄᓇᓖᑦ ᒪᑭᒪᔾᔪᑎᖏᑦ ᐋᖅᑭᒃᓱᐃᓗᑎᒡᓗ ᐱᒻᒪᕆᐅᔪᓂᒃ ᐱᔨᑦᑎᕋᐅᑎᓂᒃ 
ᑲᑐᔾᔨᖃᑎᒌᒃᖢᑎᒃ ᑮᓇᐅᔭᓕᐅᕋᓱᐊᓚᐅᖅᑐᓄᑦ $194−ᒥᓕᐊᓐ ᐅᖓᑖᓂ ᒐᕙᒪᑐᖃᒃᑯᑦ ᐊᒻᒪ ᐅᑭᐅᖅᑕᒥᒃ 
ᐊᕕᒃᑐᖅᓯᒪᔪᑦ ᒐᕙᒪᖏᑦ. 
 
ᐅᖃᐅᓯᐅᓚᐅᖅᑐᖅ ᒥᓂᔅᑕ ᓵᓐ ᕗᕋᐃᓱᒧᑦ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ ᐊᒻᒪ ᒥᓂᔅᑕ ᑕᐃᕕᑦ ᔪᐊᓇᓯ, ᑖᒃᑯᐊ 
ᐱᓕᕆᐊᒃᓴᑦ ᓯᕗᒻᒧᐊᒍᑕᐅᓂᐊᖅᐳᑦ ᑲᓇᑕᒥ ᐊᓯᔾᔨᖅᐸᓪᓕᐊᑎᓪᓗᒋᑦ ᓯᕗᓂᒃᓴᒥ ᐳᔪᕐᓗᖃᙱᓐᓂᖅᓴᐅᓕᕐᓗᓂ, 
ᑲᔪᓯᑎᑦᑎᔪᓐᓇᖅᑎᑦᑎᓗᑎᒡᓗ ᐱᒻᒪᕆᐅᔪᓂᒃ ᐱᔨᑦᑎᕋᐅᑎᓂᒃ ᓲᕐᓗ ᐋᓐᓂᐊᕐᕕᖕᒥ ᑲᒪᒋᔭᐅᕙᒃᑐᑦ, ᑭᒃᑯᑐᐃᓇᓄᑦ 
ᐃᖏᕐᕋᔾᔪᑎᐅᕙᒃᑐᑦ, ᐊᒻᒪᓗ ᐊᑦᑕᕐᓇᙱᑦᑐᒥᒃ ᐃᒪᖃᖅᑎᑕᐅᓗᑎᒃ ᓄᓇᕗᒻᒥᐅᑦ.  
 
ᑮᓇᐅᔭᖃᖅᑎᑕᐅᔪᑦ ᐃᑲᔪᖅᑐᐃᔾᔪᑕᐅᓂᐊᖅᐳᑦ ᐊᕙᑎᓪᓗ ᑎᓴᒪᓂᒃ ᐃᒡᓕᖃᖅᑐᖅ ᐃᓐᓇᕐᓄᑦ ᑲᒪᒋᔭᐅᖏᓐᓇᕆᐊᓕᖕᓄᑦ 
ᐃᓂ ᐱᐊᓂᒃᑕᐅᔪᓐᓇᖅᓯᓗᓂ ᑲᖏᖅᖠᓂᕐᒥ, ᐱᔭᕆᐊᖃᓪᓚᕆᒃᑐᑦ ᑲᒪᒋᔭᐅᔪᓐᓇᖅᓯᓗᑎᒃ ᐋᓐᓂᐊᕐᕕᖕᒥᓪᓗ 
ᐱᔨᑦᑎᕋᖅᑕᐅᔪᓐᓇᕐᓗᑎᒃ ᐃᓐᓇᐃᑦ ᓄᓇᕗᒻᒥᐅᑕᑦ. ᑲᒪᒋᔭᐅᖏᓐᓇᖅᑐᒃᑯᕕᒃ ᐊᖏᕐᕋᓕᖕᓄᑦ ᐃᓐᓇᕈᖅᐸᓪᓕᐊᔪᓂᑦ 
ᐊᖏᕐᕋᒥᓂᒃ ᖃᓂᒃᓴᕐᓂᖅᓴᐅᑎᑦᑎᓂᐊᖅᐳᖅ, ᐃᑲᔪᖅᑐᐃᓗᑎᒡᓗ ᐊᔾᔨᖃᙱᑦᑐᓂᒃ ᐱᒻᒪᕆᐅᒋᔭᐅᔪᓂᒃ ᐃᓅᓯᖏᓐᓂᒡᓗ 
ᓄᓇᕗᒻᒥᐅᑦ. ᐱᐊᓂᒃᑕᐅᓯᒪᓕᖅᐸᑦ, ᓄᑖᖅ ᐃᓂᒋᔭᐅᓂᐊᖅᑐᖅ ᐊᐅᓚᓂᐊᖅᐳᖅ ᐆᒻᒪᖅᑯᑎᑐᓗᐊᙱᓪᓗᓂ ᓯᓚᐅᑉ 
ᐅᔅᓯᒃᓯᕙᓪᓕᐊᔾᔪᑎᖓᓄᓪᓗ ᐃᓯᐊᕿᙱᓐᓂᖅᓴᐅᓗᓂ. 
 
ᕼᐋᒻᒪᒃᑯᑦ ᓴᓂᑭᓗᐊᕐᒥ ᐃᑲᔫᑎᖃᕐᓂᐊᕆᕗᑦ ᓄᑖᖅ ᐃᒪᕐᒧᑦ ᓴᓗᒻᒪᖅᓴᐃᕐᕕᒃ ᓴᖅᑭᑕᐅᒃᐸᑦ. ᑖᓐᓇ ᐱᓕᕆᐊᖑᓕᖅᐸᑦ 
ᓴᓇᓯᒪᓂᒃᓴᖓ ᐱᓕᕆᐊᖑᓂᐊᖅᑐᖅ ᐃᒡᓗᕐᔪᐊᕐᓗ ᓴᓇᔭᐅᓂᖓ ᐃᑲᔪᖅᑐᐃᓂᐊᖅᖢᓂ ᐅᓄᖅᓯᕙᓪᓕᐊᑎᓪᓗᒋᑦ 
ᐱᔭᕆᐊᓖᑦ ᐃᓄᐃᑦ ᓄᓇᓕᖏᓐᓂ ᒪᓕᑦᑎᐊᕐᓗᑎᒡᓗ ᐋᓐᓂᐊᖅᑐᓕᕆᔨᑦ ᒪᓕᒃᑕᐅᖁᔭᖏᓐᓂᒃ. ᓱᓕᒃᑲᓐᓂᖅ, 
ᐊᓯᒃᑲᓐᓂᖏᓐᓂᒃ ᓄᓇᓕᖕᓂ ᐃᓚᒋᐊᖅᑕᐅᓂᐊᕆᕗᑦ ᐃᒪᕐᒧᑦ ᓴᓗᒻᒪᖅᓴᐃᕝᕕᖏᑦ, ᓲᕐᓗ ᕼᐋᒻᒪᓚᒃᑯᑦ ᒥᑦᑎᒪᑕᓕᖕᒥ, 
ᐃᒃᐱᐊᕐᔪᖕᒥ, ᐊᐅᓱᐃᑦᑐᒥᓪᓗ. ᑖᒃᑯᐊ ᐱᓕᕆᐊᒃᓴᑦ ᐊᑑᑎᖃᑦᑎᐊᓕᖅᑎᑦᑎᓂᐊᖅᐳᑦ ᐃᒪᕐᒧᑦ ᓴᓗᒻᒪᖅᓴᐃᕝᕕᖏᓐᓂ 
ᐊᑐᐃᓐᓇᐅᑎᑦᑎᓕᕐᓗᑎᒡᓗ ᐃᒪᑦᑎᐊᕙᖕᒥᒃ ᑖᒃᑯᓇᓂ ᓄᓇᓕᖕᓂ ᑭᖑᕚᒃᓴᑦᑎᓐᓄᑦ. 
 
ᐊᒻᒪᓗᑦᑕᐅᖅ, ᕼᐋᒪᓚᒃᑯᓐᓄᑦ ᑐᕌᖓᔪᑦ ᑮᓇᐅᔭᐃᑦ ᐃᑲᔫᑕᐅᓂᐊᖅᐳᑦ ᐃᖏᕐᕋᔾᔪᑎᓂᒃ ᓂᐅᕕᕈᑕᐅᓗᑎᒃ 
ᒥᑦᑎᒪᑕᓕᖕᒥᐅᑦ ᖃᐅᓱᐃᑦᑐᒥᐅᓪᓗ ᕼᐋᒻᒪᓚᖏᓐᓄᑦ. ᑖᒃᑯᐊ ᓄᑖᑦ ᐃᖏᕐᕋᔾᔪᑎᓄᑦ ᖃᓄᖅᑑᕈᑎᒃᓴᐃᑦ ᓄᓇᖃᖅᑐᓄᑦ 
ᑲᑎᔾᔪᑕᐅᓂᖅᓴᐅᓕᕐᓂᐊᖅᐳᑦ, ᐅᑯᓄᖓᓗ ᐃᓐᓇᕐᓄᑦ ᐊᒻᒪ ᐃᓄᖕᓄᑦ ᐊᔪᕈᑎᓕᖕᓄᑦ, ᐱᔭᕆᐊᖃᓪᓚᕆᑦᑐᓄᑦ 
ᐱᔨᑦᑎᕋᐅᑎᓄᑦ ᓄᓇᓕᖕᓂ ᓲᕐᓗ ᐋᓐᓂᐊᕐᕕᖕᒥ ᑕᑯᔭᐅᕝᕕᒃᓴᖏᓐᓂ, ᐊᒻᒪᓗᑦᑕᐅᖅ ᖃᐅᑕᒫ ᐱᓕᕆᐊᒃᓴᕆᕙᒃᑕᖏᓐᓂ. 
 
ᐅᖃᐅᓯᐅᓯᒪᔪᑦ 
 
ᐅᓄᖅᓯᒋᐊᖅᑎᑕᐅᓪᓗᑎᒃ ᑭᒃᑯᑐᐃᓇᓄᑦ ᐃᖏᕐᕋᔾᔪᑎᐅᔪᓐᓇᖅᑐᑦ ᐅᑭᐅᖅᑕᖅᑐᒥ ᓄᓇᓕᖏᓐᓂ 
ᐱᐅᓯᒋᐊᖅᑕᐅᓪᓗᑎᒡᓗ ᐱᔭᕆᐊᖃᓪᓚᕆᒃᑐᑦ ᐃᒪᕐᒥᒃ ᐊᑐᐃᓐᓇᐅᑎᑕᐅᔪᑦ, ᑲᒪᒋᔭᐅᖏᓐᓇᖅᑐᒃᑯᕖᑦ, ᐊᒻᒪᓗ 



                                                                                                              
 

ᐆᒻᒪᖅᑯᑎᑐᓗᐊᙱᓐᓂᖅᓴᐅᑦ ᓄᓇᓖᑦ ᒪᑭᒪᔾᔪᑎᖏᑦ, ᑖᒃᑯᐊ ᐱᓕᕆᐊᒃᓴᑦ ᐃᑲᔪᖅᑐᐃᓂᐊᖅᐳᑦ ᐊᖏᕈᑎᒋᓯᒪᔭᑦᑎᓐᓂᒃ 
ᐱᐅᓯᒋᐊᖅᑎᑦᑎᔪᒪᓪᓗᑎᒃ ᓄᓇᕗᒻᒥᐅᓂᑦ ᖃᓄᐃᙱᑦᑐᓂᑦ ᐃᓅᓯᖃᑦᑎᐊᖅᑐᓂᓪᓗ, ᐊᕙᑎᑦᑎᓐᓂᓪᓗ ᓴᐳᔾᔨᓯᒪᓗᑕ.  
ᐱᓕᕆᖃᑎᒋᑦᑎᐊᕐᓗᒋᑦ ᐱᓕᕆᖃᑎᒋᕙᒃᑕᕗᑦ, ᐋᖅᑭᒃᓱᐃᓂᐊᖅᐳᒍᑦ ᐊᑦᑕᕐᓇᙱᑦᑐᒥᒃ ᑲᔪᓯᑎᑕᐅᔪᓐᓇᖅᑐᓂᒡᓗ 
ᓄᓇᓕᖕᓂ ᒫᓐᓇ ᓯᕗᓂᒃᓴᑦᑎᓐᓂᓪᓗ." 
 
ᒪᓕᒐᓕᐅᖅᑎ ᓵᓐ ᕗᕋᐃᓱ, ᒥᓂᔅᑕ ᐃᒡᓗᓕᕆᓂᕐᒧᑦ, ᒪᑭᒪᔾᔪᑎᓄᑦ ᓄᓇᓕᖕᓄᓪᓗ 
 
ᓄᓇᒥᒃ ᓱᕈᖅᑎᕆᓗᐊᙱᑦᑐᒥᒃ ᐃᓚᓕᐅᔾᔨᔪᒥᒡᓗ ᓄᓇᓕᖕᓂ ᐃᒡᓗᕐᔪᐊᑦ ᑮᓇᐅᔭᖁᑎᖏᓐᓂᒃ ᐆᒃᑑᑎᒋᔭᐅᕗᖅ ᑲᑐᔾᔨᓗᑕ 
ᐱᓕᕆᐊᒃᓴᖓᓂ ᑐᕌᖅᑕᐅᓇᓱᒃᑐᒥᑦ ᐱᓕᕆᖃᑎᒌᖕᓂᕐᒧᑦ; ᑕᑯᒃᓴᐅᑎᑦᑎᕗᖅ ᑲᑐᔾᔨᖃᑎᒌᖕᓂᑦᑎᓐᓂ 
ᐱᓕᕆᖃᑎᒌᖕᓂᑦᑎᓐᓂᓗ ᒪᕐᕈᐃᓂᒃ ᒐᕙᒪᐅᔫᖕᓂᒃ ᐊᖏᕈᑕᐅᓯᒪᔪᓂᒃ ᐃᒃᐱᒋᔭᐅᑦᑎᐊᕐᓗᑎᒃ ᑲᒪᒋᔭᐅᑦᑎᐊᕐᓗᑎᒡᓗ 
ᐊᖏᕐᕋᒥᓄᑦ ᖃᓂᓐᓂᖅᓴᐅᓗᑎᒃ ᓄᓇᕗᒻᒥᐅᑦ. ᑖᒃᑯᐊ ᑮᓇᐅᔭᖃᖅᑎᑦᑎᔪᑦ ᐋᖅᑭᒃᓱᐃᔾᔪᑎᒋᓂᐊᖅᐸᕗᑦ ᐃᓐᓇᐃᑦ 
ᐅᓄᕐᓂᖅᓴᐃᑦ ᑲᒪᒋᔭᐅᔪᓐᓇᖅᓯᓗᑎᒃ ᓄᓇᕗᒻᒥ ᐊᒻᒪ ᓯᕗᓂᒃᓴᑦᑎᓐᓂ ᐊᖏᕐᕋᓖᑦ ᐊᑦᑕᕐᓇᙱᑦᑐᒥᒃ, 
ᖃᓄᐃᙱᑦᑎᐊᖅᑐᒥᒃ, ᐊᑐᐃᓐᓇᐅᓂᖅᓴᒥᒡᓗ ᐃᓅᓯᖃᕐᓗᑎᒃ." 
 
ᒪᓕᒐᓕᐅᕐᑎ ᔮᓐ ᒪᐃᓐ, ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᓄᓇᕗᑦ ᒐᕙᒪᖓᑦ 
 
"ᓇᓗᓇᐃᖅᓯᒪᖕᒪᑦ ᓄᓇᕗᒻᒥ ᐃᒥᖅᑕᐅᕙᒃᑐᑦ ᐸᕐᓇᒍᑎᖓᓂ, ᐃᒪᕐᒧᑦ ᓴᓗᒻᒪᖅᓴᐃᕝᕕᖕᒥ ᐋᖅᑭᒃᓱᐃᓗᓂ 
ᐃᓄᒋᐊᒃᓯᕙᓪᓕᐊᔪᑦ ᐱᔭᕆᐊᓕᖏᓐᓄᑦ ᑐᕌᖓᔪᓂᒃ ᓄᓇᓕᖕᓂ ᐱᒻᒪᕆᐅᕗᖅ. ᑖᒃᑯᐊ ᐃᒡᓗᕐᔪᐊᑦ ᓴᓇᓯᒪᓂᒃᓴᖏᑦ 
ᓴᓇᔭᐅᓂᖏᖏᓪᓗ ᐱᔾᔪᑎᖃᑐᐃᓐᓇᙱᒻᒪᑕ ᓄᓇᓖᑦ ᒪᑭᒪᔾᔪᑎᖏᓐᓂᒃ, ᑭᓯᐊᓂᓕ ᑭᒃᑯᑐᐃᓐᓇᓂᒃ ᖃᓄᐃᙱᑦᑐᓂᒃ 
ᓴᐳᔾᔨᓯᒪᓂᕐᒥᒃ ᓄᓇᓕᑦᑎᓐᓂᓪᓗ ᐱᔪᓐᓇᕐᓂᖅᑖᖅᑎᑦᑎᓂᕐᒥᒃ. ᑲᑐᔾᔨᖃᑎᒌᖕᓂᒃᑯᑦ ᓲᕐᓗ ᓄᓇᒥᒃ ᓱᕈᖅᑎᕆᓗᐊᙱᑦᑐᒥᒃ, 
ᓯᕗᒻᒧᐊᒃᑎᑦᑎᕙᓪᓕᐊᖏᓐᓇᕐᓂᐊᖅᐳᒍᑦ ᓄᓇᓕᖕᓂ ᒪᑭᒪᔾᔪᑎᑦ ᐱᓕᕆᐊᒃᓴᖏᓐᓂᒃ ᐃᑲᔪᖅᑐᐃᔪᓂᒃ ᓄᓇᓕᖕᓂ 
ᖃᓄᐃᙱᓐᓂᖅᓴᐅᓗᑎᒃ ᑲᔪᓰᓐᓇᕈᓐᓇᖅᑐᓂᒡᓗ. 
 
ᒪᓕᒐᓕᐅᖅᑎ ᑕᐃᕕᑎ ᔪᐊᓇᓯ, ᒥᓂᔅᑕᕆᔭᐅᔪᖅ ᓄᓇᓕᖕᓂ ᒐᕙᒪᒃᑯᓪᓂᓗ ᐱᔨᑦᑎᕋᖅᑎᒃᑯᓐᓄᑦ, ᓄᓇᕗᑦ ᒐᕙᒪᖓᓂ  
 
ᒥᑦᑎᒪᑕᓕᖕᒥᐅᑦ ᖁᕕᐊᓱᑦᑎᐊᖅᐳᑦ ᓄᑖᒥᒃ ᓄᓇᓕᖕᓂ ᓄᓇᓯᐅᑎᒋᓂᐊᓕᖅᑐᖅ ᐱᔾᔪᑎᒋᓪᓗᒍ. ᐅᑭᐅᒃᑯᑦ 
ᓂᒡᓚᓱᒃᑎᓪᓗᒍ, ᓂᐅᕕᕐᕕᓕᐊᕈᓐᓇᖃᑦᑕᕐᓂᐊᓕᖅᐳᑦ ᐊᒻᒪᓗ ᖃᓄᐃᓕᐅᖅᑎᑕᐅᑎᓪᓗᒋᑦ ᐅᐸᒍᓐᓇᖅᓯᓗᑎᒃ, ᓲᕐᓗ 
ᐋᓐᓂᐊᕐᕕᖕᒥ ᐱᓇᓱᐊᕈᓯᑕᒫ ᓂᕆᕕᒡᔪᐊᖅᑎᑦᑎᕙᒃᑐᓄᑦ ᐱᙳᐊᖅᑎᑦᑎᕙᒃᑐᓄᓪᓗ, ᐊᖏᕐᕋᐅᔾᔭᐅᕙᒡᓗᑎᒡᓗ 
ᐱᐊᓂᒃᑳᖓᑕ. ᐅᕙᒍᑦ, ᕼᐋᒪᓚᒃᑯᓐᓂ, ᐅᐱᒍᓱᑦᑎᐊᖅᐳᒍᑦ ᑖᔅᓱᒥᖓ ᓄᑖᒥᒃ ᓄᓇᓯᐅᑎᒥᒃ ᐊᒡᔭᖅᑐᐃᔨᒃᓴᒥᒃ 
ᐊᑐᐃᓐᓇᐅᑎᑦᑎᓂᐊᓕᕋᑦᑕ."  
 
ᔫᓱᐊ ᐋᕆᐊᖅ, ᒪᐃᔭ ᒥᑦᑎᒪᑕᓕᖕᒧᑦ  
 
"ᓄᓇᓕᒡᔪᐊᖑᙱᑦᑐᓂᒃ ᓄᒃᑕᕈᑎᓄᑦ ᐋᖅᑭᒋᐊᕈᑎᑦ ᑮᓇᐅᔭᖁᑎᖏᑦ ᐱᐅᓯᒋᐊᕈᑕᐅᔪᑦ ᓄᓇᓕᖕᓂ 
ᓄᒃᑕᕈᑕᐅᔪᓐᓇᖅᑐᓂᒃ ᓄᓇᓕᖕᓃᑦᑐᓂᑦ ᖃᐅᓱᐃᑦᑐᒥᐅᑦ ᕼᐋᒻᒪᓚᖓᓂ."  
 
ᐃᐊᓐ ᑕᑦᓚ, ᕼᐋᒻᒪᓚᒃᑯᑦ ᐊᖓᔪᖅᑳᖓ ᖃᐅᓱᐃᑦᑐᒥ 
 
ᓱᓕᔪᑦ 

• ᒐᕙᒪᑐᖃᒃᑯᑦ $129,913,246−ᓂᒃ ᑮᓇᐅᔭᓕᐅᕋᓱᐊᖅᑐᑦ ᑖᒃᑯᓄᖓ ᐱᓕᕆᐊᒃᓴᓄᑦ ᑐᕌᖓᔪᓂᒃ 
ᐊᔾᔨᒌᙱᑦᑐᓂᒃ ᐱᓕᕆᐊᖑᔪᓂᑦ ᐊᑐᖅᖢᑎᒃ ᐅᑯᓂᖓᓗ ᓄᓇᒥᒃ ᓱᕈᖅᑎᕆᓗᐊᙱᑦᑐᒥᒃ ᐃᓚᓕᐅᔾᔨᔪᒥᒡᓗ 
ᓄᓇᓕᖕᓂ ᐃᒡᓗᕐᔪᐊᑦ ᐱᓕᕆᐊᖓ, ᓄᓇᓕᒡᔪᐊᖑᙱᑦᑐᓂᑦ ᓄᒃᑕᕈᑎᓄᑦ ᐋᖅᑭᒋᐊᕈᑎᑦ ᑮᓇᐅᔭᖁᑎᖏᑦ, 
ᐊᒻᒪᓗᑦᑕᐅᖅ ᓄᓇᒥᒃ ᓱᕈᖅᑎᕆᓗᐊᙱᑦᑐᓂᒃ ᒪᑭᒪᔾᔪᑎᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᑲᓇᑕᒥ ᓄᓇᓖᑦ ᒪᑭᒪᔾᔪᑎᑦ 



                                                                                                              
 

ᐱᓕᕆᐊᖓᑦ.  ᓄᓇᕗᑦ ᒐᕙᒪᒃᑯᑦ $64,863,750-ᓂᒃ ᑮᓇᐅᔭᓕᐅᕋᓱᐊᖅᑐᑦ ᕼᐋᒪᓚᒃᑯᓪᓗ ᒥᑦᑎᒪᑕᓕᖕᒥ 
ᖃᐅᓱᐃᑦᑐᒥᓪᓗ $76,755-ᓂᒃ ᑲᑎᖦᖢᒋᑦ ᐃᑲᔫᑎᖃᖅᖢᑎᒃ.  

• ᒪᑭᒪᔾᔪᑎᓕᕆᔩᑦ ᑲᓇᑕᒥ ᐃᑲᔪᓲᖑᕗᑦ ᐱᔭᕆᑐᔪᓂᒃ ᐊᓂᒍᖅᑎᑦᑕᕆᐊᓕᖕᓂᑦ ᑲᒪᑎᓪᓗᒋᑦ ᑲᓇᑕᒥᐅᑦ ᖃᐅᑕᒫᑦ 
ᐱᓕᕆᐊᒃᓴᕆᕙᒃᑕᖏᓐᓂ—ᓴᖅᑭᖃᑦᑕᖅᓯᒪᔪᑦ ᓄᓇᓕᐸᐅᔭᐃᑦ ᐃᓄᒋᐊᒃᓯᕙᓪᓕᐊᖏᓐᓇᖅᑎᓪᓗᒋᑦ, ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ, ᐊᒻᒪ ᐊᕙᑎᑦᑎᓐᓄᑦ ᓯᕘᕋᓇᖅᑐᓄᑦ ᐃᒪᖁᑎᑦᑎᓐᓄᑦ ᓄᓇᑦᑎᓐᓄᓪᓗ.  

• ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑦᑎᔪᑦ ᐊᑐᓕᕐᓂᐊᖅᐳᑦ ᐊᑐᕆᐊᖃᖅᑐᓕᒫᓂᒃ ᑲᔪᓯᑎᑦᑎᓗᑎᒃ 
ᓄᓇᖃᖅᑳᖅᓯᒪᔪᓂᒃ ᐱᓕᕆᖃᑎᒌᒃᑐᓂᑦ ᑐᓴᕋᓱᒃᑎᓪᓗᒋᑦ ᐊᒻᒪ ᐊᕙᑎᑦᑎᓐᓂ ᖃᐅᔨᓴᖅᑐᑦ ᐱᓕᕆᐊᒃᓴᖏᑦ.   

• ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑦᑎᔪᑦ ᐊᑐᓕᕐᓂᐊᖅᐳᖅ ᐊᑎᓕᐅᖅᑕᐅᒃᐸᑦ ᑮᓇᐅᔭᖃᖅᑎᑦᑎᓂᕐᒧᑦ/ᐃᑲᔫᑎᓄᑦ 
ᐊᖏᖃᑎᒌᒍᑎᑦ. 

 
ᓄᓇᒥᑦ ᓱᕈᖅᑎᕆᓗᐊᙱᑦᑐᓄᑦ ᐊᒻᒪᓗ ᐃᓚᓕᐅᔾᔨᓂᖅ ᓄᓇᓕᖕᓂ ᐃᒡᓗᕐᔪᐊᓂᑦ: 
• ᓄᓇᒥᑦ ᓱᕈᖅᑎᕆᓗᐊᙱᑦᑐᓄᑦ ᐊᒻᒪᓗ ᐃᓚᓕᐅᔾᔨᓂᖅ ᓄᓇᓕᖕᓂ ᐃᒡᓗᕐᔪᐊᓄᑦ ᐱᓕᕆᐊᖑᔪᖅ 

ᐱᐅᓯᒋᐊᕈᑕᐅᓇᓱᒃᐳᖅ ᑲᓇᒥᐅᑦ ᐱᓕᕆᕝᕕᒋᕙᒃᑕᖏᓐᓂᒃ, ᐃᓕᓐᓂᐊᕐᕕᖏᓐᓂᒃ, ᐱᙳᐊᕐᕕᖏᓐᓂᒃ, ᐊᒻᒪᓗ 
ᑲᑎᕝᕕᒋᕙᒃᑕᖏᓐᓂᒃ ᓱᕈᕐᓇᖅᑐᖅ ᐱᑕᖃᕈᓐᓃᖅᑎᒃᑲᓐᓂᖅᖢᒍ, ᐊᑭᑐᓗᐊᕈᓐᓃᖅᑎᖦᖢᒋᑦ, ᐊᒻᒪ 
ᐃᑲᔪᖅᑐᐃᓪᓗᑎᒃ ᑕᐅᓴᖏᓐᓃᑦᑐᓂᒃ ᐃᖅᑲᓇᐃᔮᒃᓴᑦᑎᐊᕙᖕᓂᒃ. ᓄᓇᒥᒃ ᓱᕈᖅᑎᕆᓗᐊᙱᑦᑐᓂᒃ ᐊᑐᖅᖢᑎᒃ 
ᐊᓯᖏᓐᓂᒡᓗ ᓄᑖᙳᕆᐊᖅᑕᐅᔪᓂᒃ ᑭᒃᑯᑐᐃᓐᓇᑦ ᐃᒡᓗᖁᑎᖏᓐᓂᒃ ᓄᓇᓕᖕᓂ ᐃᒡᓗᕐᔪᐊᕆᔭᐅᔪᑦ ᓄᑖᓂᒃ 
ᐃᒡᓗᓕᐅᖅᐸᒃᑐᑦ ᐱᔨᑦᑎᕋᖅᑕᐅᙱᓗᐊᖅᐳᑦ ᓄᓇᓕᖕᓂ, ᓄᓇᒥᑦ ᓱᕈᖅᑎᕆᓗᐊᙱᑦᑐᓄᑦ ᐊᒻᒪᓗ 
ᐃᓚᓕᐅᔾᔨᓂᖅ ᓄᓇᓕᖕᓂ ᐃᒡᓗᕐᔪᐊᓄᑦ ᐱᓕᕆᐊᖑᔪᖅ ᐃᑲᔫᑕᐅᕗᖅ ᓄᓇᓕᖕᓂ ᐃᒡᓗᕐᔪᐊᑦ 
ᐃᓚᓕᐅᔾᔭᐅᑦᑎᐊᖁᓪᓗᒋᑦ, ᐊᑐᐃᓐᓇᐅᓗᑎᒃ, ᐊᑯᓂᐊᓗᒡᓗ ᐱᔨᑦᑎᕋᕐᕕᐅᓗᓂ, ᐃᑲᔫᑕᐅᒋᓪᓗᑎᒃ ᑲᓇᑕᒥ 
ᓯᕗᒻᒧᐊᒃᐸᓪᓕᐊᑎᓪᓗᒋᑦ ᓯᓚᐅᑉ ᐅᔅᓯᒃᓯᕙᓪᓕᐊᔾᔪᑎᖓᓂ ᐃᓯᐊᕿᙱᓐᓂᖅᓴᐅᓕᖁᓪᓗᒍ 2050 ᑐᖔᓂ.  

• 10−ᐳᓴᐸᓗᐃᑦ ᑮᓇᐅᔭᖅᑖᕆᔭᐅᔪᓂᑦ ᓴᓂᕐᕙᒃᑕᐅᓂᐊᖅᐳᑦ ᐱᓕᕆᐊᒃᓴᓄᑦ ᐱᔨᑦᑎᕋᖅᑐᓄᑦ 
ᓄᓇᖃᖅᑳᖅᓯᒪᔪᑦ, ᐃᓄᐃᑦ, ᐊᓪᓚᐃᑦ ᓄᓇᓕᖏᓐᓂ, ᐅᑯᓂᖓᓗ ᓄᓇᖃᖅᑳᖅᓯᒪᔪᑦ ᐃᓄᖏᑦ ᓄᓇᓕᒡᔪᐊᑦ 
ᑐᑦᑕᕐᕕᖏᓐᓂ.  

• ᓄᓇᒥᑦ ᓱᕈᖅᑎᕆᓗᐊᙱᑦᑐᓄᑦ ᐊᒻᒪᓗ ᐃᓚᓕᐅᔾᔨᓂᖅ ᓄᓇᓕᖕᓂ ᐃᒡᓗᕐᔪᐊᓄᑦ ᐱᓕᕆᐊᖑᔪᖅ 
ᓴᖅᑭᑎᑕᐅᓚᐅᖅᐳᖅ ᐃᑲᔪᖅᑐᐃᓪᓗᑎᒃ ᑲᓇᑕᒥ ᓴᙱᒃᑎᒋᐊᖁᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ 
ᐸᕐᓇᐅᑎᖓ: ᐊᕙᑎᑦᑎᓐᓂ ᐊᑦᑕᕐᓇᙱᓪᓗᓂ ᒪᑭᒪᔾᔪᑎᖃᑦᑎᐊᕐᓗᓂᓗ.  ᐸᕐᓇᐅᑎᒥᑦ ᓯᕗᓪᓕᖅᐹᖅ ᑐᙵᕕᖓ 
ᐃᑲᔪᖅᑐᖅᖢᒍ ᓯᓚᐅᑉ ᐅᔅᓯᒃᓯᕙᓪᓕᐊᓂᖓᓄᑦ ᐳᔪᕐᓗᖃᓗᐊᙱᓐᓂᖅᓴᐅᓕᕐᓗᑎᒃ, ᐆᒻᒪᖅᑯᑎᑐᓗᐊᙱᑦᑐᑦ 
ᐅᓄᖅᓯᒋᐊᕐᓗᒋᑦ, ᐋᖅᑭᒃᓱᐃᖃᑕᐅᓗᑎᒡᓗ ᒪᑭᑕᔪᓐᓇᕐᓂᖅᓴᐅᔪᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ.  

• ᓄᓇᒥᑦ ᓱᕈᖅᑎᕆᓗᐊᙱᑦᑐᓄᑦ ᐊᒻᒪᓗ ᐃᓚᓕᐅᔾᔨᓂᖅ ᓄᓇᓕᖕᓂ ᐃᒡᓗᕐᔪᐊᓄᑦ ᐱᓕᕆᐊᖑᔪᖅ 
$1.5−ᐱᓕᐊᓂᒃ ᐱᑎᑦᑎᓂᐊᖅᑐᑦ ᐊᕐᕌᒍᓂᑦ ᑕᓪᓕᒪᓂᒃ ᐊᑐᖅᑐᓂᒃ ᓄᓇᒥᒃ ᓱᕈᖅᑎᕆᓗᐊᙱᑦᑐᒥᒃ 
ᐊᑐᐃᓐᓇᐅᓗᑎᒡᓗ ᐱᐅᓯᒋᐊᕈᑎᑦ, ᓴᓇᔭᐅᔾᔪᑎᑦ ᐅᕝᕙᓘᓐᓃᑦ ᓄᑖᙳᕆᐊᕈᑎᑦ.  

 
ᓄᓇᓕᕐᔪᐊᖑᙱᓐᓂᖅᓴᓂᑦ ᓄᒃᑕᕈᑎᓄᑦ ᐋᖅᑭᒋᐊᕈᑎᑦ ᑮᓇᐅᔭᖁᑎᖏᑦ: 
• ᓄᓇᓕᕐᔪᐊᖑᙱᓐᓂᖅᓴᓂᑦ ᓄᒃᑕᕈᑎᓄᑦ ᐋᖅᑭᒋᐊᕈᑎᑦ ᑮᓇᐅᔭᖁᑎᖏᑦ ᑲᓇᑕᒥᐅᑦ ᐃᓅᓯᖏᓐᓄᑦ 

ᐃᑲᔫᑕᐅᓂᐊᖅᐳᖅ ᐅᖓᓯᒃᑐᒦᓐᓂᖅᓴᓄᓪᓗ ᓄᓇᒥᓄᑦ ᐊᖅᑯᑎᖃᑦᑎᐊᕐᓂᖅᓴᐅᓕᕐᓗᑎᒃ. ᐱᕙᓪᓕᐊᑎᑕᐅᔪᒥᒃ 
ᐃᑲᔪᖅᑐᐃᓂᐊᖅᐳᑦ ᓄᓇᓕᕐᔪᐊᖑᙱᓐᓂᖅᓴᓂᑦ ᓄᒃᑕᕈᑎᓄᑦ ᐋᖅᑭᒋᐊᕈᑎᒃᓴᓄᑦ, ᐅᑯᓂᖓᓗ ᓄᑖᑦ 
ᓄᒃᑕᕈᑎᓄᑦ ᐱᔨᑦᑎᕋᐅᑎᓄᑦ ᐃᑲᔫᑎᒃᓴᑦ ᐃᔾᔪᐊᖅᑕᐅᔪᓐᓇᖅᑐᓂᒃ ᐅᓄᖅᓯᒋᐊᖅᑕᐅᓗᑎᒡᓘᓐᓃᑦ.     

• 10−ᐳᓴᒥ ᑭᒡᓕᖃᕐᓗᓂ ᓄᓇᓕᕐᔪᐊᖑᙱᓐᓂᖅᓴᓂᑦ ᓄᒃᑕᕈᑎᓄᑦ ᐋᖅᑭᒋᐊᕈᑎᑦ ᑮᓇᐅᔭᖁᑎᖏᑦ 
ᐱᓕᕆᐊᒃᓴᓄᑦ ᓴᓂᕐᕙᒃᑕᐅᓂᐊᖅᐳᑦ ᓄᓇᖃᖅᑳᖅᓯᒪᔪᑦ ᐃᓄᖏᓐᓄᑦ ᓄᓇᓕᖕᓄᓪᓗ ᐃᑲᔫᑕᐅᓂᐊᖅᑐᓂᑦ. 

• ᓄᓇᓕᕐᔪᐊᖑᙱᓐᓂᖅᓴᓂᑦ ᓄᒃᑕᕈᑎᓄᑦ ᐋᖅᑭᒋᐊᕈᑎᑦ ᑮᓇᐅᔭᖏᓐᓄᑦ ᑐᒃᓯᕋᐅᑎᑦ−ᐊᑭᑐᔪᓄᑦ ᐱᓕᕆᐊᒃᓴᑦ 
ᐱᔭᐅᖏᓐᓇᕈᓐᓇᖅᐳᑦ. ᑖᓐᓇ ᑐᕌᕆᔭᐅᔪᖅ ᐃᑲᔫᑕᐅᓂᐊᖅᐳᖅ ᐊᑭᑐᔪᑦ ᐊᑭᖏᓐᓄᑦ ᐊᑭᓕᐅᑕᐅᓗᑎᒃ ᓲᕐᓗ 



                                                                                                              
 

ᓄᓇᓯᐅᑎᓂᒃ ᓂᐅᕕᕐᓗᑎᒃ ᐅᕝᕙᓘᓐᓃᑦ ᖃᕆᓴᐅᔭᓕᕆᔾᔪᑎᓄᑦ, ᐊᒻᒪᓗᑦᑕᐅᖅ ᐃᑲᔪᖅᑐᐃᓗᑎᒃ 
ᐃᓯᐊᕿᙱᓐᓂᖅᓴᓂᒃ ᓄᓇᓯᐅᑎᓂᒃ ᓂᐅᕕᕐᓂᐊᖅᑐᓄᑦ. 

• ᐊᑭᑐᔪᓄᑦ ᐱᓕᕆᐊᒃᓴᑦ ᐊᖅᑯᑎᒋᓗᒍ, ᐱᓇᔪᒍᓐᓇᖅᑐᑦ ᐃᑲᔫᑎᒃᓴᖅᓯᐅᕈᓐᓇᖅᐳᑦ $3−ᒥᓕᐊᓐᓄᑦ ᑎᑭᓪᓗᒍ 
ᐊᑭᓕᐅᑕᐅᓂᐊᖅᑐᓂᒃ ᐊᑭᑐᔫᑎᓄᑦ ᐊᑭᓕᕆᐊᓕᖕᓄᑦ ᓄᑖᓂᒃ ᐅᕝᕙᓘᓐᓃᑦ ᐃᓚᒋᐊᖅᑕᐅᓗᑎᒃ 
ᓄᒃᑕᕈᑎᓄᑦ ᐆᖅᑭᒋᐊᕈᑎᑦ (ᓲᕐᓗ ᓄᓇᓯᐅᑎᓂᒃ ᓂᐅᕕᕐᓂᐊᕐᓗᑎᒃ ᖃᕆᓴᐅᔭᓕᕆᔾᔪᑎᓂᓪᓘᓐᓃᑦ), ᐊᒻᒪᓗ 
$5−ᒥᓕᐊᓐᒧᑦ ᑎᑭᓪᓗᒍ ᐃᓯᐊᖅᑭᙱᓐᓂᖅᓴᓂᒃ ᓄᒃᑕᕈᑎᓄᑦ ᐋᖅᑭᒋᐊᕈᑎᒃᓴᓂᒃ (ᓲᕐᓗ ᐃᓯᐊᕿᙱᓐᓂᖅᓴᓂᒃ 
ᓄᓇᓯᐅᑎᓂᒃ ᓂᐅᕕᕐᓂᐊᕐᓗᑎᒃ). 

• ᓄᓇᓕᕐᔪᐊᖑᙱᓐᓂᖅᓴᓂᑦ ᓄᒃᑕᕈᑎᓄᑦ ᐋᖅᑭᒋᐊᕈᑎᑦ ᑮᓇᐅᔭᖏᓐᓂᒃ ᐸᕐᓇᐃᓂᕐᒧᑦ ᓴᓇᓯᒪᓂᒃᓴᖓᓄᓪᓗ 
ᐱᓕᕆᐊᒃᓴᓄᑦ ᑐᒃᓯᕋᐅᑦ ᐱᔭᐅᔪᓐᓇᖃᑦᑕᐃᓐᓇᕐᓂᐊᕐᒥᔪᑦ. ᑖᓐᓇ ᑐᕌᕆᔭᐅᔪᖅ ᐊᑐᕐᓗᒍ, 
ᐱᓇᔪᒍᓐᓇᖅᑎᑕᐅᔪᑦ ᐊᐃᑦᑑᑎᓂᒃ ᐱᑎᑕᐅᔪᓐᓇᕐᓂᐊᖅᐳᑦ $50,000−ᒧᑦ ᑎᑭᓪᓗᒍ ᐃᑲᔪᖅᑐᐃᔪᑦ ᓄᓇᓕᖕᓂ 
ᐱᓕᕆᐊᒃᓴᖏᓐᓂᒃ ᐸᕐᓇᐃᓂᐊᖅᑐᓄᑦ ᓴᓇᓯᒪᓂᒃᓴᖓᓂᓪᓗ ᐋᖅᑭᒃᓱᐃᔪᓄᑦ ᓄᑖᓂᒃ ᐃᓚᒋᐊᖅᑕᐅᔪᓂᓪᓘᓐᓃᑦ 
ᓄᓇᓯᐅᑎᓂᒃ ᓄᓇᒥᓄᑦ. ᐅᑯᐊ ᐃᓚᖏᑦ ᐆᒃᑑᑎᒋᔭᐅᔪᑦ ᐱᔪᓐᓇᖅᑎᑕᐅᔪᑦ ᐸᕐᓇᐃᓂᕐᒧᑦ ᓴᓇᓯᒪᓂᒃᓴᖓᓄᓪᓗ 
ᐱᓕᕆᐊᒃᓴᓄᑦ ᐊᖅᑯᑎᒋᓂᐊᖅᑕᖏᑦ ᐃᖏᕐᕋᕝᕕᒋᖃᑦᑕᕐᓂᐊᖅᑕᖏᓪᓗ ᖃᐅᔨᓴᕐᓗᒋᑦ, ᑲᔪᓯᔪᓐᓇᕐᒪᖔᑦ 
ᖃᐅᔨᓴᕐᓗᑎᒃ, ᑭᒃᑯᑐᐃᓐᓇᐃᑦ ᑎᒍᒥᐊᖅᑎᐅᖃᑕᐅᔪᓪᓗ ᐃᓚᐅᑎᑕᐅᓂᐊᖅᑐᑦ ᖃᐅᔨᓴᖅᑕᐅᔪᓪᓗ.  

• ᐊᑕᐅᓯᖅ ᑕᓪᓕᒪᐅᒍᑎᒃ ᑲᓇᑕᒥᐅᑦ ᓄᓇᓕᒡᔪᐊᖑᙱᓐᓂᖅᓴᓂᒃ ᓄᓇᖃᖅᐳᑦ. ᓄᓇᓕᒡᔪᐊᖑᙱᓐᓂᖅᓴᑦ 
ᓄᓇᓖᑦ ᑲᓇᑕᒥ 30−ᐳᓴᓐᐸᓘᕗᑦ ᑲᓇᑕᒥ ᑮᓇᐅᔭᓕᐊᖑᕙᒃᑐᓂᑦ. 

• ᓄᓇᓕᕐᔪᐊᖑᙱᓐᓂᖅᓴᓂᑦ ᓄᒃᑕᕈᑎᓄᑦ ᐋᖅᑭᒋᐊᕈᑎᑦ ᑮᓇᐅᔭᖏᑦ ᐃᑲᔫᑎᐅᕗᑦ ᑲᓇᑕᒥ 
ᓴᙱᒃᑎᒋᐊᕈᑕᐅᓪᓗᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐸᕐᓇᐅᑎᖓᓂ: ᐊᕙᑎᑦᑎᓐᓂ ᐊᑦᑕᕐᓇᙱᓪᓗᓂ 
ᒪᑭᒪᔾᔪᑎᖃᑦᑎᐊᕐᓗᓂᓗ.  ᐸᕐᓇᐅᑎ ᐊᑐᕐᓗᒍ ᒐᕙᒪᑐᖃᒃᑯᑦ ᐱᓕᕆᓪᓚᑦᑖᕐᓂᐊᕐᓂᕋᖅᓯᒪᔪᑦ ᑕᐅᕗᖓᓕᒫᖅ 
ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑦᑎᓕᕐᓗᑎᒃ ᑭᒃᑯᑐᐃᓐᓇᑦ ᓄᒃᑕᕈᑎᖏᓐᓄᑦ ᐃᑲᔪᖅᑐᐃᓗᑎᒃ ᓴᓗᒪᔪᒥᒃ 
ᐊᑭᑐᓗᐊᙱᑦᑐᒥᒡᓗ ᐃᖏᕐᕋᔾᔪᑎᓂᒃ ᐊᑐᐃᓐᓇᐅᑎᑦᑎᓕᕐᓗᑎᒃ ᑕᒪᐃᓐᓂᒃ ᓄᓇᓕᖕᓂ. 

• 2015−ᒥ ᐱᒋᐊᖅᖢᓂ, ᒐᕙᒪᑐᖃᒃᑯᑦ ᑐᓴᖅᑎᑦᑎᓚᐅᖅᐳᑦ ᐊᑐᖅᑕᐅᓚᐅᖅᓯᒪᙱᑦᑐᒥᒃ 
ᑮᓇᐅᔭᓕᐅᕈᑕᐅᓇᓱᒃᑐᒥᒃ $30−ᐱᓕᐊᓐ ᐅᖓᑖᓂ ᑕᐅᓴᖏᓐᓃᑦᑐᓂᑦ ᓄᒃᑕᕈᑎᓄᑦ ᐱᓕᕆᐊᒃᓴᖏᓐᓄᑦ 
ᓄᓇᓕᖕᓂ ᑲᓇᑕᓕᒫᒥ.  

 
ᑮᓇᐅᔭᓕᐅᕋᓱᐊᕐᓂᖅ ᑲᓇᑕᒥ ᒪᑭᒪᔾᔪᑎᓕᕆᓂᕐᒧᑦ: 
• ᓄᓇᒥᑦ ᓱᕈᐃᙱᓂᖅᓴᑦ ᒪᑭᒪᔾᔪᑎᖏᑦ ᐃᑲᔪᖅᑐᐃᕗᑦ ᓱᕈᖅᑎᕆᓗᐊᙱᑦᑐᓂᑦ ᓄᓇᓕᖕᓂᑦ ᐃᑲᔪᕐᓂᒃᑯᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐱᕙᒌᔭᖅᓯᒪᓂᕐᒥᑦ, ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᑦᑕ ᐃᓯᐊᕿᓂᖏᓐᓂᑦ, 
ᐃᑲᔪᖅᑐᐃᓪᓗᑎᒡᓗ ᐊᑐᒃᑲᓐᓂᕈᓐᓇᖅᑐᓂᑦ ᐱᓕᕆᔾᔪᑎᓂᑦ ᑲᓇᑕᒥᑦ. 

• ᐅᓪᓗᒥ ᐅᖃᐅᓯᐅᖅᑲᐅᖕᒥᔪᖅ, ᖁᓕᓪᓗ ᐊᑕᐅᓯᖅ ᓄᓇᓖᑦ ᒪᑭᒪᔾᔪᑎᖏᑦ ᐱᓕᕆᐊᒃᓴᑦ 
ᐅᕝᕙᓘᓐᓃᑦᐱᓕᕆᐊᒃᓴᑦ ᑲᑎᙵᔪᑦ ᓄᓇᒥᑦ ᓱᕈᖅᑎᕆᓗᐊᙱᓐᓂᖅᓴᖅ ᐊᖅᑯᑎᒋᓪᓗᒍ ᐅᖃᐅᓯᐅᓚᐅᖅᐳᖅ 
ᓄᓇᕗᒻᒥ, ᑲᑎᖦᖢᒋᑦ ᒐᕙᒪᑐᖃᒃᑯᓐᓂ ᐃᑲᔫᑕᐅᔪᑦ $135−ᒥᓕᐊᓐ ᐅᖓᑖᓃᖦᖢᑎᒃ ᑲᑎᖦᖢᒋᓪᓗ 
ᐊᕕᒃᑐᖅᓯᒪᔪᓂ ᐃᑲᔫᑕᐅᔪᑦ $33.6−ᒥᓕᐊᓐᑲᓴᑦᑎᐊᖑᓪᓗᑎᒃ.   

• ᐊᖅᑯᑕᐅᓪᓗᓂ ᑮᓇᐅᔭᓕᐅᕋᓱᐊᕐᓂᖅ ᑲᓇᑕᒥ ᐸᕐᓇᐅᑎ, ᒐᕙᒪᑐᖃᒃᑯᑦ ᑮᓇᐅᔭᓕᐅᕋᓱᖕᓂᐊᖅᐳᑦ $180-
ᐱᓕᐊᓐ ᐅᖓᑖᓂ ᖁᓪᓕᓪᓗ ᒪᕐᕉᒃ ᐅᑭᐅᑦ ᐅᖓᑖᓂ ᑭᒃᑯᑐᐃᓐᓇᑦ ᓄᒃᑕᕈᑎᑦ ᐱᓕᕆᐊᒃᓴᖓᓂ, 
ᓄᓇᒥᙶᖅᑐᓂᒃ ᐊᐅᓚᔪᓐᓇᐅᑎᓄᑦ, ᐃᓄᖕᓄᑦ ᒪᑭᒪᔾᔪᑎᓄᑦ, ᑕᐅᖅᓰᖃᑎᒌᖕᓂᕐᒧᑦ ᐊᒻᒪ ᐃᖏᕐᕋᔾᔪᑎᑦ 
ᐊᖅᑯᑎᖏᓐᓄᑦ, ᐊᒻᒪ ᑲᓇᑕᒥ ᓄᓇᓕᕋᓛᖑᓂᖅᓴᓂ ᐊᒻᒪ ᐅᑭᐅᖅᑕᖅᑐᒥ ᓄᓇᓕᖕᓄᑦ. 

 
ᐊᑦᑕᑕᕐᕕᐅᔪᓐᓇᖅᑐᑦ 
 
ᓄᓇᒥᑦ ᓱᕈᖅᑎᕆᓗᐊᙱᑦᑐᓄᑦ ᐊᒻᒪᓗ ᐃᓚᓕᐅᔾᔨᓂᖅ ᓄᓇᓕᖕᓂ ᐃᒡᓗᕐᔪᐊᓂᑦ: 
https://www.infrastructure.gc.ca/gicb-bcvi/index-eng.html 
 

https://www.infrastructure.gc.ca/gicb-bcvi/index-eng.html


                                                                                                              
 

ᓄᓇᓕᕐᔪᐊᖑᙱᓐᓂᖅᓴᓂᑦ ᓄᒃᑕᕈᑎᓄᑦ ᐋᖅᑭᒋᐊᕈᑎᑦ ᑮᓇᐅᔭᖁᑎᖏᑦ 
https://www.infrastructure.gc.ca/rural-trans-rural/index-eng.html  
 
ᑮᓇᐅᔭᓕᐅᕋᓱᐊᕐᓂᖅ ᑲᓇᑕᒥ: ᑲᓇᑕᒥᑦ ᐊᑯᓂᐅᔪᒥ ᐊᐅᓚᔪᓐᓇᐅᑎᓄᑦ ᐸᕐᓇᐅᑦ 
https://www.infrastructure.gc.ca/plan/icp-publication-pic-eng.html 
 
ᓱᕈᖅᑎᕆᓗᐊᙱᑦᑐᓄᑦ ᒪᑭᒪᔾᔪᑎᓄᑦ 
https://www.infrastructure.gc.ca/plan/gi-iv-eng.html  
 
ᓴᙱᒃᑎᒋᐊᖅᑎᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐸᕐᓇᐅᑦ 
https://www.canada.ca/en/services/environment/weather/climatechange/climate-plan/climate-
plan-overview.html  
 
ᒐᕙᒪᑐᖃᒃᑯᓐᓂ ᒪᑭᒪᔾᔪᑎᓄᑦ ᑮᓇᐅᔭᓕᐅᕈᑕᐅᓇᓱᒃᑐᑦ ᓄᓇᕗᒻᒥ 
https://www.infrastructure.gc.ca/plan/prog-proj-nu-eng.html 
 

-30- 
 
ᖃᐅᔨᒋᐊᕐᕕᒃᓴᑦ 
 
ᑐᑭᓯᒋᐊᒃᑲᓐᓂᕈᒪᒍᕕᑦ (ᑐᓴᒐᒃᓴᑐᐊᓂᒃ), ᐅᓇ ᖃᐅᔨᒋᐊᕐᕕᒋᓗᒍ: 
 
ᒪᐃᑳᓪ ᐋᒪᑦ 
ᑐᓴᐅᒪᑎᑦᑎᔨᑦ ᐊᐅᓚᑦᑎᔨᖓ  
ᒥᓂᔅᑕᐅᑉ ᑎᑎᕋᕐᕕᖓᑦ ᐃᒡᓗᓕᕆᓂᕐᒧᑦ, ᓄᓇᓖᑦ ᒪᑭᒪᔾᔪᑎᖏᓐᓄᑦ ᓄᓇᓕᖕᓄᓪᓗ 
343-598-3920 
micaal.ahmed@infc.gc.ca  
 
ᑐᓴᒐᒃᓴᓕᕆᔨᑦ 
ᐊᐅᓚᔪᓐᓇᐅᑎᓕᕆᔩᑦ ᑲᓇᑕᒥ  
613-960-9251 
ᐊᑭᖃᙱᑦᑐᖅ: 1-877-250-7154 
ᐃᕐᖐᓈᖅᑕᐅᑦ: media-medias@infc.gc.ca 
ᒪᓕᒃᑎᒍᑦ Twitter−ᑯᑦ , Facebook, Instagram ᐊᒻᒪ LinkedIn 
ᐃᑭᐊᖅᑭᕕᒃ: ᐊᐅᓚᔪᓐᓇᐅᑎᓕᕆᔩᑦ ᑲᓇᑕᒥ 
 
ᑮᓯ ᓚᓱᑦ 
ᑐᑭᒧᐊᒃᑎᑦᑎᔨ, ᑐᓴᐅᒪᔪᓕᕆᔨᒃᑯᓐᓄᑦ 
ᒐᕙᒪᓕᕆᔨᒃᑯᑦ 
ᓄᓇᕗᑦ ᒐᕙᒪᖓ 
867-975-6004 
clessard2@gov.nu.ca 
 

https://www.infrastructure.gc.ca/rural-trans-rural/index-eng.html
https://www.infrastructure.gc.ca/plan/icp-publication-pic-eng.html
https://www.infrastructure.gc.ca/plan/gi-iv-eng.html
https://www.canada.ca/en/services/environment/weather/climatechange/climate-plan/climate-plan-overview.html
https://www.canada.ca/en/services/environment/weather/climatechange/climate-plan/climate-plan-overview.html
https://www.infrastructure.gc.ca/plan/prog-proj-nu-eng.html
mailto:micaal.ahmed@infc.gc.ca
mailto:media-medias@infc.gc.ca
https://twitter.com/INFC_eng?lang=en-gb
https://www.facebook.com/InfrastructureCanadaENG/
https://www.instagram.com/infragram_can/
https://www.linkedin.com/company/infrastructure-canada/mycompany/
mailto:clessard2@gov.nu.ca



